
ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ
ՀՀ կառավարության որոշման նախագծի
      ՀՀ ՏԿԵ նախարարության Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարության  «Նոյեմբերյանի պետական քոլեջ» ՊՈԱԿ-ի տնօրենը՝ (գրության պատճենը կցվում է) տեղեկացնելով, որ քոլեջի համապատասխան մասնագետները այցելել են գույքի պահառության վայր, կատարվել է տրանսպորտային միջոցների ուսումնասիրություն և ընտրվել են դեռևս օտարման չներկայացված տրանսպորտային միջոցներ։ 
      Գրությամբ միաժամանակ տեղեկացվել է, որ քոլեջում գործում է նախնական մասնագիտական (արհեստագործական) կրթության «Փականագործ ավտոմոբիլային տրանսպորտի նորոգման» որակավորմամբ «Տրանսպորտային միջոցների շահագործում և նորոգում» մասնագիտությունը և «Ավտովարորդ» կարճաժամկետ ուսուցմամբ դասընթացը։ Նշված մասնագիտությունների ուսուցման ծրագրերի պահանջներից է գործնական վարումը, որի համար անհրաժեշտ է ուսումնական վարման ավտոմեքենա։ «KIA SORENTO 3.3 L» մակնիշի ավտոմեքենան  (նույնացման համարը՝ KNAJC525895884106 2008 թ. (ենթակա է շահագործման)  ավտոմեքենան ընտրվել է այդ նպատակով, որի առկայության դեպքում ուսուցման գործընթացը կկազմակերպվի լիարժեք և արդյունավետ։ Ուսանողները ուսումնառության ընթացքում ձեռք են բերում մեքենամասերի նորոգման ու վերականգնման, ներքին այրման շարժիչի և ավտոմոբիլի տեխնիկական սպասարկման և նորոգման, ավտոմոբիլի էլեկտրական սարքավորումների վերաբերյալ գիտելիքներ և հմտություններ։  «KIA SORENTO 3.3 L» մակնիշի, նույնացման համարը 
KNAJC525295881041, 2008 թ. (շահագործման ոչ պիտանի) և DAEWOO MATIZ 0.8 I մակնիշի,                  403 LL 60 պետհամարանիշի, 2008 թ. (շահագործման ոչ պիտանի) ավտոմեքենաներն իրենց կառուցվածքով և նշանակությամբ տարբեր լինելով հարմար են և համապատասխանում են վերը նշված պահանջները կատարելու համար ծառայել որպես դիտարկտիկ մոդելներ։
«Նոյեմբերյանի պետական քոլեջ» ՊՈԱԿ-ի տնօրենը գրությամբ միաժամանակ խնդրել է հնարավորության դեպքում  քոլեջին տրամադրել վերը նշված տրանսպորտային միջոցները ուսումնական պրոցեսն ավելի արդյունավետ կազմակերպելու համար։
Շահագրգիռ կողմերի հետ քննարկման արդյունքում որոշվել է պետական սեփականություն հանդիսացող 3 միավոր տրանսպորտային միջոցները «Նոյեմբերյանի պետական քոլեջ»                ՊՈԱԿ-ին տրամադրել անհատույց օգտագործման իրավունքով։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Գույք հետ վերցնելու, ամրացնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:












ԱՄՓՈՓԱԹԵՐԹ  
ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	     1. ՀՀ տարածքային կառավարման և ենթակառուցվածքների     նախարարություն
	29.07.2021թ.

	
	NՍՊ/21.1/19334-2021

	Հանձնարարվել է նախագծին սահմանված կարգով ընթացք տալ։
	  Ընդունվել է ի գիտություն։

	     2. ՀՀ ֆինանսների նախարարություն
	02.08.2021թ.

	
	01/8-2/12266-2021

	
	


Ընդունվել է։                       Նախագիծը հիմնովին լրամշակվել է։

	Նախագծի 1-ին կետով առաջարկվում է ՀՀ սեփականությունը հանդիսացող ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, ՀՀ Արագածոտնի մարզպետարանին ամրացված 2 միավոր տրանսպորտային միջոցները հետ վերցնել և սեփականության իրավունքով հանձնել ՀՀ կրթության, գիտության, մշակույթի և սպորտի նախարարության «Նոյեմբերյանի պետական քոլեջ» պետական ոչ առևտրային կազմակերպությանը:
Համաձայն «Պետական գույքի կառավարման մասին» օրենքի 9-րդ հոդվածի 1-ին մասի 3-րդ և 4-րդ կետերի` պետական գույքի կառավարման նպատակ է պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումն ու պետական գույքային շրջանառության բնագավառում միասնական քաղաքականության իրականացումը: 
Այդ կապակցությամբ հայտնում ենք, որ խնդրո առարկա գույքի սեփականության իրավունքի փոխանցումը համարում ենք ոչ նպատակահարմար պետական գույքի կառավարման նպատակի իրացման տեսանկյունից և առաջարկում ենք քննարկել գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպությունից և ծառայեցնել առավել առաջնահերթ կարիքի բավարարմանը:
Միաժամանակ առաջարկում ենք
- Նախագծի 4-րդ կետում սույն որոշման բառերից հետո      «2-րդ կետում» բառերը փոխարինել «3-րդ կետում» բառերով,
- Նախագծին կից ներկայացված հիմնավորումում հստակեցնել KIA SORENTO 3.3 L մակնիշի (նույնացման համարը KNAJC52525895884106) ավտոմեքենայի պիտանելի լինելու հանգամանքը (քանի որ նշված ավտոմեքենան միաժամանակ ներկայացվել է ինչպես  շահագործման համար պիտանի, այնպես էլ ոչ պիտանի) հաշվի առնելով, որ այն «Նոյեմբերյանի պետական քոլեջ» պետական ոչ առևտրային կազմակերպությանն է հատկացվում ուսանողների ուսումնառության ընթացքում գործնական վարման դասընթացների համար:

	

	      3.  ՀՀ Արագածոտնի մարզպետարան
	02.08.2021թ.

	
	N01 /5.2/03219-2021

	Առաջարկություններ և դիտողություններ չունի

	      4. ՀՀ կրթության, գիտության, մշակույթի և սպորտի նախարարություն
	30.07.2021թ.

	
	N01/20.1/16560-2021

	Նախագծի վերաբերյալ սկզբունքային դիտողություններ չունի:
Միաժամանակ առաջարկվել է նախագծի նախաբանում          «5-րդ հոդվածի 1-ին մասը» բառերից հետո ավելացնել «՝» կետադրական նշանը, ինչպես նաև հանել «և» շաղկապը:
	Ընդունվել է։                        Նախագծի նախաբանը խմբագրվել է։

	    5. «Նոյեմբերյանի պետական քոլեջ» ՊՈԱԿ
	11.08.2021թ.

	
	N102

	Առաջարկություններ և դիտողություններ չունի












